
ஶ்ரீராமஸ்தோத்ரம்

ஆபதா³மபஹர்தாரம் தா³தாரம் ஸர்வஸம்பதா³ம்
லோகாபி⁴ராமம் ஶ்ரீராமம் பூ⁴யோ பூ⁴யோ நமாம்யஹம் 1 

ஆர்தாநாமார்திஹந்தாரம் ப⁴ீதாநாம் ப⁴ீதிநாஶநம் 
த்³விஷதாம் காலத³ண்ட³ம் தம் ராமசந்த்³ரம் நமாம்யஹம் 2 

நம꞉ கோத³ண்ட³ஹஸ்தாய ஸந்தீ⁴க்ருதஶராய ச 
க²ண்டி³தாகி²லதை³த்யாய ராமாயா(ஆ)பந்நிவாரிணே 3 

ராமாய ராமப⁴த்³ராய ராமசந்த்³ராய வேத⁴ஸே 
ரகு⁴நாதா²ய நாதா²ய ஸீதாயா꞉ பதயே நம꞉ 4

அக்³ரத꞉ ப்ருஷ்ட²தஶ்சைவ பார்ஶ்வதஶ்ச மஹாப³லௌ 
ஆகர்ணபூர்ணத⁴ந்வாநௌ ரக்ஷேதாம் ராமலக்ஷ்மணௌ 5

ஸந்நத்³த⁴꞉ கவசீ க²ட்³கீ³ சாபபா³ணத⁴ரோ யுவா 
க³ச்ச²ந் மமாக்³ரதோ நித்யம் ராம꞉ பாது ஸலக்ஷ்மண꞉ 6

அச்யுதாநந்தகோ³விந்த³ நாமோச்சாரணபே⁴ஷஜாத் 
நஶ்யந்தி ஸகலா ரோகா³ஸ்ஸத்யம் ஸத்யம் வதா³ம்யஹம் 7

ஸத்யம் ஸத்யம் புநஸ்ஸத்யமுத்³த்⁴ருத்ய பு⁴ஜமுச்யதே 
வேதா³ச்சா²ஸ்த்ரம் பரம் நாஸ்தி ந தை³வம் கேஶவாத்பரம் 8

ஶரீரே ஜர்ஜ²ரீபூ⁴தே வ்யாதி⁴க்³ரஸ்தே களேப³ரே 
ஔஷத⁴ம் ஜாஹ்நவதீோயம் வைத்³யோ நாராயணோ ஹரி꞉ 9

ஆலோட்³ய ஸர்வஶாஸ்த்ராணி விசார்ய ச புந꞉ புந꞉ 
இத³மேகம் ஸுநிஷ்பந்நம் த்⁴யேயோ நாராயணோ ஹரி꞉ 10

காயேந வாசா மநஸேந்த்³ரியைர்வா
    பு³த்⁴யாத்மநா வா ப்ரக்ருதே꞉ ஸ்வபா⁴வாத் 
கரோமி யத்³யத் ஸகலம் பரஸ்மை
    நாராயணாயேதி ஸமர்பயாமி 11



யத³க்ஷரபத³ப்⁴ரஷ்டம் மாத்ராஹநீம் து யத்³ப⁴வேத் 
தத்ஸர்வம் க்ஷம்யதாம் தே³வ நாராயண நமோ(அ)ஸ்து தே 12 

விஸர்க³பி³ந்து³மாத்ராணி பத³பாதா³க்ஷராணி ச 
ந்யூநாநி சாதிரிக்தாநி க்ஷமஸ்வ புருஷோத்தம 13

 இதி ஶ்ரீராமஸ்தோத்ரம் ஸம்பூர்ணம்


